
Umsögn Blaðamannafélags íslands um:

Frumvarp til laga

um Ríkisútvarpið, fjölmiðil í almannaþágu.

(Lagt fyrir Alþingi á 140. lögg/afarþingi 2011—2012.)

Blaðamannafélag íslands vill fá að koma nokkrum athugasemdum að við þetta frumvarp.

í upphafí er gerð sú almenna athugasemd að reynt sé að afmarka sem best starfsemi 
Rikisútvarpsins sem fjölmiðils í almannaþágu þannig að stofnunin skarist sem minnst við 
einkarekna íjölmiðla. Sú afmörkun ætti í senn að miðast við að auka tjölbreytni fjölnriðlunar á 
íslandi og tryggja að yíirburðastaða Ríkisútvarpsins trufli ekki rekstrarskilyrði einkarekinna 
miðla.

Það er skoðun Blaðamannafélags íslands að Ríkisútvarpið sé betur fært að sinna lögbundnu 
öryggis- og almannaþáguhlutverki sinu e f umsvif þess á auglýsingamarkaði eru takmörkuð. 
Það segir sig sjálft að tiikynningar um vá og aðsteðjandi hættu fá aukna athygli e f dagskráin 
er ekki full a f auglýsingum fyrir.

Varðandi 7. grein:

Blaðamannafélag íslands hefur áður gert alvarlegar athugasemdir við að Ríkisútvarpið starfi 
yfír höfuð á auglýsingamarkaði og styðst þar meðal annars við álitsgerðir 
Samkeppniseftirlitsins og ítarlega skýrslu sem félagið lét vinna á aðstæðum í öllum helstu 
nágrannalöndum okkar, þar sem það er nánast óþekkt að ríkisfjölmiðlar kostaðir a f almannafé 
hafi eitthvert hlutverk á auglýsingamarkaði. Það liggur i hlutarins eðli að það fer ekki saman 
að hafa aðgang að skattfé landsmanna og vera í samkeppni á auglýsingamarkaði. Það er því 
skoðun félagsins að þátttaka Rikisútvarpsins á auglýsingamarkaði skekki markaðsstöðu og 
dragi úr getu annara fjöímiðla til að reka starfsemi sina. Það þrengi að öðrum fjölmiðlum i 
landinu sem þurfa að reka sig á grundvelli afnotagjalda og auglýsingatekna. Að endingu hefði 
það neikvæð áhrif á starfsskilyrði blaðamanna og getu þeirra til að flytja fréttir

Varðandi fyrstu málsgrein 7. greinar, þar sem segir: „Auglýsingar skulu skýrt afmarkaðar frá 
öðru dagskrárefni Rikisútvarpsins og gæta skal hófsemi í birtingu.” Um hana er það að segja 
að mikill misbrestur hefur orðið á að Ríkisútvarpið afmarki auglýsingar frá dagskrárefni og er

nú nauðsynlegt að búa svo um hnútanna að það verði. Þannig ætti ekki að vera hægt að rjúfa
dagskrá til að koma að auglýsingum eins og vikið er að í annari málsgrein. Slíkt ætti að vera 
með öllu óheimilt.

E f nauðsynlegt er talið að hafa Ríkisútvarpið á auglýsingamarkaði ættu auglýsingar þar að 
takmarkast við að vera ljósvakaauglýsingar. Allar aðrar auglýsingar, svo sem skjáauglýsingar 
eða kostunarsamningar, ættu með öllu að vera utan verkssviðs Ríkisútvarpsins með sina 
tryggu tekjustofna. Sömuleiðis ættu afsláttarkjör að vera hófleg og gegnsæ en þvi hefur ekki 
verið að heilsa tií þessa.

Blaðamannafélag íslands fagnar því að horfíð virðist vera frá því að heimila Rikisútvarpinu að 
selja auglýsingar á netinu.

Að lokum um þessa grein frumvarpsins, þá vill Blaðamannafélag Islands minna á að 
Samkeppniseftirlitið hefur sagt að háttsemi RÚV hafír leitt til alvarlegrar takmörkunar á 
samkeppni, sbr. álit nr. 4/2008. Brýnt er að hafa það til hliðsjónar.

Varðandi 12. grein:

Þar er kveðið á um réttindi og skyldur starfsmanna fréttastofu og dagskrárgerðarmanna. A f

stéttarfélag og að tryggt verði að yfírstjórn Ríkisútvarpsins standi ekki í vegi fyrir vilja 
starfsmanna i þeim efnum með skrifræði og útúrsnúningum.

Um leið fagnar félagið þvi ef skerpt er á því að málefnalegar ástæður ríki fyrir brottrekstri 
starfsmanna enda nauðsynlegt að tryggja sem best starfsöryggi blaðamanna.

Félagið áskilur sér rétt til að koma með frekari athugasemdir á seinni stigum málsins. Þá óska 
fulltrúar félagsins eftir að fá að koma fyrir nefndina og gera grein fyrir afstöðu félagsins við 
frekari umijöllun um frumvarpið hjá nefndinni.

Virðingarfyllst,
f.hBÍ
Hjálmar Jónsson formaður BÍ

gefnu tilefni vill Blaðamannafélag íslands árétta að starfsmenn RÚV hafí frelsi til að velja sér

og Sigurður Már Jónsson varaformaður BÍ.

